
Li enpòtan pou santiman jèn timoun jwenn menm nivo atansyon ak sa y ap panse.  
 
Pwogram prematènèl itilize Fondasyon Prematènèl eta 
Nouyòk la pou Nòm Debaz la pou ede devlòpman sosyo-
emosyonèl ki enpòtan nan jèn timoun. Sa vle di ke 
kourikoulòm nan lekòl pitit ou a konsantre sou 
devlòpman abilite pitit ou nan domèn sa yo: 
 
 Kòman l konsevwa tèt li, kòman l konsyan pwòp 

tèt li Self Concept and Self Awareness – Pitit ou a 
rekonèt tèt li kòm yon endividi inik ki gen pwòp 
abilite l, karakteristik li,  santiman l ak pwòp bagay ki 
enterese l.  

 Pwòp kontwòl – Pitit ou kontwole repons li dapre bezwen l, santiman l, ak sa ki rive.  
 Relasyon avèk lòt – Pitit ou demontre epi li kontinye ap devlope relasyon pozitif avèk kamarad li ak adilt 

ki enpòtan pou li, epi li demontre abilite pro-sosyal pou l rezoud pwoblèm nan entèraksyon sosyal.  
 Responsabilite – Pitit ou konprann woutin ak règ epi li suiv yo.  
 Abilite pou adapte l – Pitit ou adapte avèk chanjman. 
 

Enpòtans Devlòpman Sosyo-emosyonèl pou Jèn Timoun   
Rechèch montre: 
 “Timoun ki devlope relasyon chalere, pozitif avèk pwofesè klas matènèl yo pi kontan pou yo aprann, yo pi 

renmen vini lekòl, yo gen plis konfyans nan èt yo epi yo reyalize plis bagay nan salklas la.” (Young Children 
Develop in an Environment of Relationships, 2004)  

 “Avan timoun kòmanse lekòl primè, sa ki te resevwa yon fondasyon emosyonèl solid gen kapasite pou yo 
prevwa santiman yo ak santiman lòt, pale sou yo ak itilize yo pou yo kontwole entèraksyon sosyal chak jou 
pi byen.” (Children's Emotional Development is Built into the Architecture of their Brains, 2004)  

 
Men kòman fanmi ka bay sipò yo nan devlòpman sosyo-emosyonèl lakay yo ak nenpòt kote- “At Home and 
on the Go” 
Ou kapab bay sipò w nan devlòpman sosyo-emosyonèl lè w:  

 Akouraje pitit ou  fè chwa. Paegzanp:  
o Kite pitit ou chwazi ant de diferan rad pou l mete pou l ale lekòl oswa chwazi yon snak pou 

apremidi pami kèk opsyon ki nourisan. 

 Etabli ak suiv yon woutin chak jou ki previzib. Paegzanp: 
o Pale avèk pitit ou a sou orè demen an lè w al mete l dòmi lèswa pou l ka konnen kisa li pral atann 

jou apre a.  Pitit ou a kapab renmen pou gen yon orè pou chak jou afiche nan frijidè kote li gen 
travay li gen pou fè, manje maten, lè lekòl, lè pou l jwe, lè pou l benyen, lè pou manje dine ak lè pou 
l al dòmi. Fè referans avèk orè a lè w ap fè tranzisyon avèk pitit ou a soti nan yon aktivite ale nan 
yon lòt pou ede l prepare pou chanjman yo pandan jounen an. 

Yon Gid Paran pou Bay Devlòpman Sosyo-Emosyonèl Pitit yo Sipò 

Seri Aprantisaj Lakay ak tout kote “On the Go”  

 Montre pitit ou w ap chèche konnen epi fè l konpliman ak elòj espesifik lè pitit ou santi li fyè li akonpli 
yon bagay.   Paegzanp: 

o Chèche konnen: Mwen wè ou desine yon pakèt sèk wouj ak ble sou papye w la. Pale m sou sa.  
o Elòj espesifik: Ou netwaye bagay ki tonbe a poukont ou. Lè sèvyèt papye a pa travay byen, ou 

jwenn yon lòt solisyon – ou sèvi avèk eponj lan. Mèsi dèske netwaye atè a pou pèsòn pa glise!  

 Idantifye santiman epi repete non yo avèk pitit ou a pou li kapab pratike itilize mo pou idantifye emosyon.  
Ede pitit ou rekònèt pwòp santiman l ak idantifye santiman nan lòt moun.  Paegzanp: 

o Jwe “Devine ki santiman sa a” 

 Youn apre lòt imite yon santiman epi eseye pou devine ki santiman li ye. 

 Fè figi w yon jan ki montre santiman an. 

 Jwe kò w pou montre santiman an. 

 Imite yon bagay ki ta ka rive pou fè w santi w konsa. 

 Aprann pitit ou estrateji pou kalme li  lè li an kolè oswa kontrarye. Paegzanp: 
o Chante “If You’re Happy and You Know It” pou pitit ou a.  

 Chwazi yon nouvo santiman (tankou an kolè), epi mande pitit ou pou l panse avèk yon 
bagay li fè lè l santi l konsa. 

 Si pitit ou a paka panse sou yon bagay, fè yon sijesyon tankou  “Mwen remake lè w te 
an kolè avèk frè w la, ou pran yon gwo souf.” 

 Demontre jès fache avèk chante sa a: “if you’re angry and you know it, take a breath.” 
Pale sou bagay ki bon pou fèt ak sou bagay ki pa bon pou fèt. 

o Devlope yon ti kwen byen trankil lakay ou ki gen liv pitit ou a ka chwazi pou li. 

 Kreye yon ti tablo senp ki gen aktivite pitit ou ka fè pou kalme l tankou konte rive 10, 
fredone yon chante, fè yon egzèsis senp, oswa ekzibe yon pòz yoga. 

  
Ou ka jwenn resous ki pi itil nan Center on the Social and Emotional Foundations for Early Learning 
http://csefel.vanderbilt.edu/resources/family.html ak nan Fund for Public Health NY 
http://www.fphny.org/programs/promoting-social-and-emotional-development-in-young-children. Ou ka 
jwenn liv sosyo-emosyonèl pou li pou pitit ou nan http://www.flashlightworthybooks.com/Picture-Books-for-
Developing-Social-Emotional-Growth/459 

Se Biwo Early Childhood Education ki ofri pwogram sa a  
www.nyc.gov/schools/earlychildhood 

Telefòn : 212-374-0351  
Imèl : earlychildhood@schools.nyc.gov 

Ou ka jwenn enfòmasyon sou pwogram prematènèl sou sit wèb nou an. 
http://schools.nyc.gov/ChoicesEnrollment/PreK 

